
					এই পাতাটির মুদ্রণ সংশোধন করা প্রয়োজন। 
Nन्मदन\@]
আমাদের জন্মভূমি তিনটি, তিনটিই একত্র জড়িত। প্রথম পৃথিবী । মানুষের বাসস্থান পৃথিবীর সর্বত্ৰ । শীতপ্রধান তুষারাদ্রি, উত্তপ্ত বালুকাময় মরু, উৎতুঙ্গ দুৰ্গম গিরি শ্রেণী, আর এই বাংলার মতো সমতলভূমি, সর্বত্রই মানুষের স্থিতি । মানুষের বস্তুত বাসস্থান এক । ভিন্ন ভিন্ন জাতির নয়, সমগ্ৰ মানুষজাতির । মানুষের কাছে পৃথিবীর কোনো অংশ দুৰ্গম নয়। পৃথিবী তার কাছে হৃদয় অবারিত করে দিয়েছে ।
মানুষের দ্বিতীয় বাসস্থান স্মৃতিলোক । অতীতকাল থেকে পূর্বপুরুষদের কাহিনী নিয়ে কালের নীড় সে তৈরি করেছে। এই কালের নীড় স্মৃতির দ্বারা রচিত, গ্রথিত । এ শুধু এক-একটা বিশেষ জাতির কথা নয়, সমস্ত মানুষজাতির কথা । স্মৃতিলোকে সকল মানুষের মিলন । বিশ্বমানবের বাসস্থান— এক দিকে পৃথিবী, আর-এক দিকে সমস্ত মানুষের স্মৃতিলোক । মানুষ জন্মগ্রহণ করে সমস্ত পৃথিবীতে, জন্মগ্রহণ করে নিখিল ইতিহাসে ।
তার তৃতীয় বাসস্থান আত্মিক লোক । সেটাকে বলা যেতে পারে সর্বমানবচিত্তের মহাদেশ । অস্তরে অন্তরে সকল মানুষের যোগের ক্ষেত্র এই চিত্তলোক । কারও চিত্ত হয়তো বা সংকীর্ণ বেড়া দিয়ে ঘেরা, কারও বা বিকৃতির দ্বারা বিপরীত । কিন্তু একটি ব্যাপক চিত্ত আছে যা ব্যক্তিগত নয়, বিশ্বাগত । সেটির পরিচয় অকস্মাৎ পাই । একদিন আহবান আসে। অকস্মাৎ মানুষ সত্যের জন্যে প্ৰাণ দিতে উৎসুক হয় । সাধারণ লোকের মধ্যেও দেখা যায়, যখন সে স্বাৰ্থ ভোলে, যেখানে সে ভালোবাসে, নিজের ক্ষতি করে ফেলে, তখন বুঝি, মনের মধ্যে একটা দিক আছে যেটা সর্বমানবের চিত্তের দিকে । বিশেষ প্রয়োজনে ঘরের সীমায় খণ্ডাকাশ বদ্ধ, কিন্তু মহাকাশের সঙ্গে তার সন্তাকার যোগ । ব্যক্তিগত মন আপনি বিশেষ প্রয়োজনের সীমায় সংকীর্ণ হলেও তার সত্যকার বিস্তার সর্বমানবচিত্তে । সেইখানকার প্রকাশ আশ্চর্যজনক । একজন কেউ জলে পড়ে গেছে, আর-একজন জলে ঝাপ দিলে তাকে বাচাবার জন্যে । অন্যের প্রাণরক্ষার জন্যে নিজের প্রাণ সংকটাপন্ন করা । নিজের সত্তাই যার একান্ত সে বলবে, আপনি বঁাচলে বাপের নাম । কিন্তু, আপনি বাচাকে সব চেয়ে বড়ো বাচা বললে না, এমনও দেখা গেল। তার কারণ, সর্বমানবসত্তা পরস্পর যোগযুক্ত ।
আমার জন্ম যে পরিবারে সে পরিবারের ধর্মসাধন একটি বিশেষ ভাবের । উপনিষদ এবং পিতৃদেবের অভিজ্ঞতা, রামমোহন এবং আর-আর সাধকদের সাধনাই আমাদের পারিবারিক সাধনা ৷ আমি পিতার কনিষ্ঠ পুত্র। জাতকর্ম থেকে আরম্ভ করে আমার সব সংস্কারই বৈদিক মন্ত্ৰ-দ্বারা অনুষ্ঠিত হয়েছিল, অবশ্য ব্ৰাহ্মমতের সঙ্গে মিলিয়ে । আমি ইস্কুল-পালানো ছেলে । যেখানেই গণ্ডি দেওয়া হয়েছে সেখানেই আমি বনিবনাও করতে পারি নি কখনো । যে অভ্যাস বাইরে থেকে চাপানো তা আমি গ্রহণ করতে অক্ষম । কিন্তু, পিতৃদেব সেজন্যে কখনো ভৎসনা করতেন না । তিনি নিজেই স্বাধীনতা অবলম্বন করে পৈতামহিক সংস্কার ত্যাগ করেছিলেন । গভীরতর জীবনতত্ত্ব সম্বন্ধে চিন্তা করার স্বাধীনতা আমারও ছিল । এ কথা স্বীকার করতেই হবে, আমার এই স্বাতন্ত্র্যের জন্যে কখনো কখনো তিনি বেদনা পেয়েছেন । কিছু বলেন নি ।
বালো উপনিষদের অনেক অংশ বার বার আবৃত্তি-দ্বারা আমার কণ্ঠস্থ ছিল । সাব-কিছু গ্রহণ করতে পারি নি। সকল মন দিয়ে । শ্রদ্ধা ছিল, শক্তি ছিল না হয়তো । এমন সময় উপনয়ন হল । উপনয়নের সময় গায়ত্রীমন্ত্র দেওয়া হয়েছিল। কেবলমাত্র মুখস্থভাবে না ; বারংবার সুস্পষ্ট উচ্চারণ করে আবৃত্তি করেছি এবং পিতার কাছে গায়ত্রীমন্ত্রের ধ্যানের অর্থ পেয়েছি । তখন আমার বয়স বারো বৎসর হবে । এই মন্ত্র চিন্তা করতে করতে মনে হত, বিশ্বভুবনের অস্তিত্ব আর আমার অস্তিত্ব একাত্মক । ভুর্ভুবঃ স্বঃ— এই ভূলোক, অন্তরীক্ষা, আমি তারই সঙ্গে অখণ্ড । এই বিশ্বব্ৰহ্মাণ্ডের আদি-অন্তে যিনি আছেন










[image: ]

[image: ]

'https://bn.wikisource.org/w/index.php?title=পাতা:রবীন্দ্র-রচনাবলী_(দশম_খণ্ড)_-_সুলভ_বিশ্বভারতী.pdf/৬৭৭&oldid=821638' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১৩:১৪টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

